
Njeriut që vuan, Zoti nuk i jep një ar-
syetim që shpjegon gjithçka, por i 

ofron përgjigjen e tij në formën e një pra-
nie që e shoqëron, të një historie të mirë që 
bashkon çdo histori vuajtjeje për të hapur 
një rreze drite në të. Në Krishtin, vetë Zoti 
donte ta ndante këtë rrugë me ne dhe të na 
ofronte shikimin e tij për të parë dritën. 
Krishti është ai që, pasi ka duruar dhim-
bjen, “i jep origjinë besimit dhe e përmb-
ush atë” (Heb. 12:2).

Rifillimi është një fjalë shumë e afërt 
me fjalën më të krishterë, me fjalën e 

fundit të krishterë: “ringjallet”, “ringjallje”. 
Sa herë jemi kujtuar se pikërisht për këtë 
Pashka është misteri kryesor, misteri më i 
madh i jetës së krishterë! Është për Atë që 
është mes nesh dhe që secili prej nesh rifil-
lon, secili prej nesh fillon përsëri, secili prej 
nesh rilind, secili prej nesh ringjallet. Për 
çdo ditë, orë dhe çast të jetës sonë, ringja-
llja, rimëkëmbja, rifillimi duhet të diktojë 
rrugën, duhet të jetë ligji.

